
Ingawdu

Zgur li mix-xhur kollha tas-sena, ix-xahar tal-
festa jkun l-aktar wiehed impenjattiv ghal kull kazin
tal-banda. Mhux biss jirrikjedi I-preparazzjoni tajba
tal-banda nnifisha, imma wkoll l-attivita socjali
kollha li kazin jitlob. Laqghat, festini, stedin,
programmi u l-kumplament. Dan kollu hu sabih
ghax johloq attivita mistennija mis-so¢i u membri u
dawk kollha li jiffrekwentaw il-kazin, fl-istess hin,
ghal dawk li huma responsabbli, il-kumitat, dan
johloq ugigh ta’ ras ghax min hu responsabbli jkun
jixtieq li kollox imur tajjeb u li kull attivita tirnexxi.

Kemm hu xieraq li waqt li naghmlu sewwa din
l-attivita kollha, fl-istess hin inzommu quddiem
ghajnejna l-iskop principali tal-festa—festa religjuza
lill-patruna tal-parroc¢¢a taghna. Il-kazini ta’ Malta
kollha, taghna inkluzi, twaqqfu principarjament
b’dan l-iskop, li joholqu muzika popolari — marci
— fil-festi religjuzi taghna. Tiehu pjacir li 1-baned
taghna, anke Ilum f’soéjeta x’aktarx lajka u
pluralistika, ghadhom izommu shah mal-kawza
ewlenija tal-holgien taghhom u jaghtu importanza
lill-valuri nsara mhux biss fil-jiem tal-festa imma
matul is-sena kollha kif jixhed is-sehem attiv
taghhom fil-hajja nisranija tal-parro¢¢a. Kemm
hi haga sabiha li tara 1-kazin jinkoraggixxi valuri
nsara! Niehu pjacir nara membri tal-kumitat u soci

jattendu ghall-funzjonijiet tal-knisja. F’postu hafna
li tara n-nies tal-kazin li jattendu ghall-funzjonijiet
u jersqu ghas-sagramenti, spe¢jalment tal-qrar u
t-tqarbin.

Tapprezza wkoll li fil-kazini jitrawmu valuri ohra
billi mill-istess kazin jigu organizzati attivitajiet
bhalma hu 1-ghoti tad-demm, xi gabra ghall-karita,
xi zjara lil xi dar tal-anzjani. Attivitajiet karitattevoli
bhal juru solidarjeta umana u nisranija li taghmel
parti mill-pedament tal-fidi nisranija.

Fl-istess hin hu ta’ sodisfazzjon kbir li I-kumitati
tal-baned taghna juru ghaqal u maturita kbar billi
jiehdu hsieb iwarrbu kull esagerazzjoni, pika bla
sens, tghajjir u kull ma jista’ jwassal ghall-firda jew
glied kemm fuq livell ta’ familja u kemm fuq livell
parrokkjali. Dan 1-ghaqal hu tal-akbar sodisfazzjon
ghalija u tal-akbar gieh ghall-kazini taghna, imgiba
responsabbli wagqt il-festi li taghmilni tassew kburi
li jien Melliehi.

Nawguralkom ilkoll 1-isbah xewqat ghall-festa.
Jalla Marija Bambina, il-Vitorja, izzejjinna b’festa
mill-isbah biex hekk naghtuha gieh kif jixirqilha,
nikbru fl-imhabba lejn Binha Gesu kif tridna
naghmlu hi u niehdu pjacir flimkien ta’ parrocca/
familja li ahna.

Il-festa t-tajba.

